
دەشتی كەلهوری:

پێویستە سەرەتا 
ناسنامەی كەلتوری خۆمان 
بەخەڵكی بیانی بناسێنین

• حەز دەكەین باس لە بەرهەمی »دەبا بەس بێت«مان بۆ بكەی؟
-  ئەلبووم������ی »دەبا بەس بێت« پێكهاتووە لە هەش������ت تراك، كە پێنجی ئاوازەكانی 
هی خۆمن، ئاوازێكی فارسیشی تێدایە كە بە كوردی وتوومەتەوە، هەروەها 
یەكێكیش������یان ئاوازی نامدار قەرەداغییە، كە تێكس������تەی 
هی خۆمە. ئەوانیتریش������ی هی »ئەحمەد باوەڕ، تاوە 
حوس������ێن، مامۆس������تا محەمەد ئەحمەد و ئەحمەد 
بالایان«ن و موزیكژەنان عارف ئیبراهیم پور و هیلال 
مەتی بەشداریان تێدا كردووە، زۆربەی كارەكانیشم 
لەئێ������ران و توركیا ئەوروپا ئەنجامدراوە. یەكێك لە 
گۆرانییەكانیشم بەناوی »دلبەرا من« لەلایەن 

ڤین تیڤیەوە كلیپ كردووە. 
• بەنی������از نیت جگە ل������ە كلیپی )دلبەرا 
من( كلی������پ بۆ گۆرانیەكانی دیكەش 

بكەی؟
- بڕیارە بۆ چەند كارێكی هونەری 
بگەڕێمەوە  چ������وار  مانگ������ی 
كوردس������تان، ئەوكات یەكێك 
تریش������م  لەگۆرانییەكانی 

كلیپ دەكەم. 
زۆر  بەرهەمەكەت  لە   •
بایەخ������ت بەمەق������ام داوە 

بۆچی؟
- خۆم خەڵكی گەرمیانم 
ل������ە ش������اری كەرك������وك لە 
گەرمیانی������ش  دایكبووم������ە، 
یەكێكە لەو ناوچانەی كە زۆر 
دەوڵەمەندە بە مەقام، هونەرمەندە 
مەزنەكانی وەكو مامۆس������تا عەلی 
مەردان خزمەتی ئەو بوارەیان كردووە، 
مەبەستم لەوەیە كە مەقامە كوردییەكان 
جارێكی تر بە گوێی خەڵك ئاشنا بكەمەوە، 
چونكە ناسنامەی میوزیكی كوردی بە لاوك 
حەیران و مەقامەوە جوانە، هەوەرها خزمەت بە 

زاراوە كوردیەكانیشی تێدایە.

• ئێستا زۆرێك لە هونەرمەندا حەیران دەڵێن، 
تۆش لەبەرنامەت دانییە حەیران بڵێی؟

-حەی������ران یەكێكە لەو ئاوازە خۆش������انەی كە 
زۆر حەزی لێدەكەم و پڕۆڤەشم لەسەركردووە، 
هی������وادارم لەداهاتوودا لەب������واری حەیرانیش 

خزمەت بكەم و كاری لەسەربكەم.
• پێش ئ������ەوەی بەرهەمەكەت بڵاو بكەیتەوە 

تاچەند هەستت دەكرد سەركەوتوو دەبی؟
-دڵنیاب������ووم لەو بەرهەمەم كە س������ەركەوتوو 
دەبم، چونكە ئەو كەسانەی بەشدار بوون لەو 
بەرهەمە هەم������وو میوزیك ژەنی بەناوبانگ 
بوون، لەوانە )ئەرس������ەلان كامگار و شاهۆی 
كارزان  و  ع������ارەف  ئ������الان  و  عەندەلیب������ی 
دەزانم،  بەس������ەركەوتووی  بۆیە  قەرەداغی(. 
بەڵام زیاتر ئەم سەركەوتنە دەگەڕێنمەوە لای 

خەڵك كە بڕیاری لەسەر بدەن. 
• دوایین پڕۆژەی هونەریت چییە؟

- ئێستا لەهۆڵەندا س������ەرقاڵی كۆنسێرتێكی 
زۆر گ������ەورەم بۆ جەژنی ن������ەورۆز، ئەمجارە 
بەنیازم  نەتەوەییە.  بەشێوەیەكی  كۆنسێرتەكە 
گۆرانیی������ەك ب������ۆ هەڵەبجە بڵێ������م، هەروەها 
گۆران������ی »ئ������ەم ڕۆژی« جارێك������ی تر 
بەش������ێوەی س������ەنفۆنی دەڵێمەوە. ئەم گروپە 
پێكهاتووە لە سێ كۆراڵ،  س������ەمفۆنیایەش 
نزیكی  لایڤنی  لەش������اری  كۆنس������ێرتەكەش 
هۆڵەندای������ە، لە3/19ئەم كۆنس������ێرتە ئەنجام 
دەدرێ. من تەنیا گۆرانیبێژێكم بەشێوەیەكی 
سەرەكی بەچوار گۆرانی بەشدارم، ئەوانیتر 
تیپ������ی نام������ۆی منداڵانن بەسەرپەرش������تی 
نام������دار قەرەداغی، هەروەه������ا گۆرانییەكی 
تر بەش������ێوەی دویت لەگەڵ هونەرمەندێكی 
بەك������وردی گۆرانیم  ئافرەتی هۆڵەندی كە 
لەگەڵدا دەڵێ������ت، ئاوازەكە هی مامۆس������تا 
نامدار قەرەداغییە. هەروەها هونەرمەندێكی 
ت������ر بەناوی »كامەران موس������تەفا« ئەویش 

بەگۆرانییەك بەشداری كردووە.
• زۆر لەهونەرمەن������دان بەن������اوی داهێنانەوە 
پەنا دەبەنە بەر مۆسیقای بیانی، تۆ بۆ ئەم 

دیاردەیە چی دەڵێیت؟
- من هەمیش������ە دەڵێم دەبێت ئێمە س������ەرەتا 
ناس������نامەی كەلتووری خۆم������ان بەخەڵكی 
بیانی بناس������ێنین، دوای ئەوە دەتوانین سوود 
لە میوزیكی بیانی ببینین. باشترین نموونە 
ئەو وڵاتەیە ك������ە من لێ دەژیم، واتە وڵاتی 
ئەڵمانیایە، تاڕاددەی كەلتووری خۆیان نازانن، 
بەڵام لەب������ەر ئەوە دەوڵەتێكن پلەو پایەیەكیان 
هەی������ە و هونەرێكی كلاس������یكیان بۆخۆیان 
دروس������ت كردووە، ئەگەر سوود لەمۆسیقای 
وڵاتانی تریش وەربگرن هیچ كێش������ەیەكیان 
نییە، چونكە كلاسیكێكیان بۆخۆیان دروست 

كردووە، بەڵام بەداخەوە تاكو ئێستا میللەتی 
كورد كلاس������یكمان نییە، خاوەن ناسنامەیەك 
ئێم������ە میوزیكی كلاس������یكمان هەیە،  نین. 
نییە. هیوادارم  بەڵام ناسنامەی كلاسیكمان 
لەپەیمانگاو كۆلێژەكان میوزیكی كلاسیكی 
ك������وردی وەكو وڵاتانی دراوس������ێمان بڵێنەوە. 
لێ������رە كاتێ������ك قوتابییەك دەچێت������ە پەیمانگا 
ی������ان زانكۆ پێی دەڵێن، دەتەوێ كلاس������یكی 
ئەوروپی بخوێنی یان كلاس������یكی وڵاتەكەی 
لێبێت،  خۆت، هیوادارم لەكوردستانیش وای 
تابتوانی������ن زیاتر خزمەتی میوزیكی كوردی 

بكەین.
•  چەن������دە پێویس������تە گۆرانیبێژ ئەكادیمی 

بێت؟
بێت و  ئەكادیم������ی  -ئەگ������ەر هونەرمەن������د 
بزانی������ت یەكێك لەئامێرەكان بژەنێت بۆ ئەوەی 
تۆنەكانی دەنگی خ������ۆت بزانیت، ئەوە زۆر 
پێویستە. چەند ساڵێكە بۆ گۆرانی وتن خۆم 

ئامادە دەك������ەم، دوای هەوڵێكی زۆر ئینجا 
دەس������تم بە گۆرانی وتن كرد. هەرچەندە زۆر 
هونەرمەندیش������مان هەن كە ئەكادیمیش نین، 
بەڵام س������ەركەوتوون، ب������ۆ نموونە هونەرمەند 

»حەسەن زیرەك«.
• بەنیازن������ی لەگەڵ هونەرمەندانی دیكە بە 

شێوەی دویت گۆرانی تۆمار بكەی؟
-لەداهاتوو ئەگەر كارێكی وام بۆبڕەخس������ێت 
و هەمانگی هەبێ������ت لەنێوان هونەرمەندان و 
دەنگی من  لەگ������ەڵ  دەنگی هونەرمەندێك 

بگونجێت، بەدڵنیاییەوە ئامادەم.
• زۆر لە هونەرمەندان بۆ دیمانەكردن جا بۆ 
تیڤ������ی بێت یان ڕۆژنامەو گۆڤارەكان، چەند 
مەرجێك دادەنێن، ڕات بەرامبەر بەو مەرجانە 

چییە؟
وەك������و گۆرانیبێژ هەموو  ئێم������ە  -بەداخەوە 
ئەركەكانمان لە ئەستۆی خۆمانە. لە ئەوروپا 
گەر هونەرمەندێك بیەوێ دیمانەیەك لەگەڵ 
ڕاگەیاندنەكان بكات چەند مەرجێكی هەیە، 
بۆئەوەی بژێوی ژیانی خۆی بەڕێوە ببات. 
هەرچەندە من پێموایە هونەرمەند دەبێ كراوە 

بێت، چونكە هەموو شتێك ماددە نییە.
• لە فەیسبووكدا ئەندامی؟

-بەڵێ لەفەیس������بووكدا بەشدارم، هاوڕێیەكی 
زۆرم هەیە لەڕێگەی فەیس������بووكەوە لەگەڵ 
لەبەر  ئاش������نادەبم، بەڵام  نزیكەكانم  كەس������ە 
نەبوونی كات لەفەیسبووكدا چات ناكەم، تەنیا 

وەكو ڕێكلامێك بۆ كارەكانم بەكاردەهێنم.
• جگە لەكاری هونەری، ڕۆژانە كاتەكانت 

چۆن بەسەر دەبەی؟
-سەرقاڵی خوێندنەوەو وەرزش كردنم، هەوەها 

لە ئەڵمانیا فەرمانبەرم.
• تاچەند لەگەڵ خوێندنەوە هاوڕێی؟ 

-زۆربای������ەخ بەخوێندن������ەوە دەدەم بەتایبەتی 
چەند جارێ������ك كە دەگەڕێمەوە كوردس������تان 
ئ������ەو كتێبانە لەگەڵ خ������ۆم دەهێنم، كە باس 
ل������ە مۆس������یقاو مەقام������ە ڕۆژهەڵاتییەكان 
دەكات، جگە لەوەش چەند كتێبێك بەزمانی 
ئەڵمانی دەخوێنمەوە، هەروەها ڕۆژانە سەیری 
ڕۆژنامە كوردییەكان دەكەم، لەڕێگەی تۆری 

ئینتەرنێت دەیانخوێنمەوە.
• بەرامبەر بەخۆشەویستی ڕات چییە؟

- خۆشەویس������تی بەهەوێنێك دای دەنێم، جا 
خۆشەویس������تی دایك بێت یان خۆشەویستی 

خاك بێت.
• وەك������و هونەرمەندێك������ی كەركوك������ی چ 

پەیامێكت بۆ كەركوك هەیە؟
- هەموو كاتێك بەخۆشی و ناخۆشی لەگەڵ 
ش������اری كەركوك دام، هیوادارم هەموو ناوچە 

دابڕاوەكان بگەڕێنەوە سەر كوردستان.

55

دەشتی كەلهوری خەڵكی خانەقینە 
و لە دایكبووی ش����اری كەركوكە و 
لە ش����اری ك����ەلار نیش����تەجێبووە، 
بەڵام ئێس����تا لە وڵاتی ئەڵمانیا 
دەژیت. خاوەن ئەلبوومێكە بەناوی 
“دەبا بەس بێت” لەگەڵ كلیپێك. 
گۆڤ����اری  لەگ����ەڵ  لەدیمانەی����ەك 
گوڵاندا باسی ئەلبوومی “دەبابەس 
بێت” و دوایین كارە هونەرییەكانی 

خۆی دەكات.

فیلم������ی دیكۆمێنتی������ی بڵن������دی »دایكانی من« ل������ە دەرهێنانی 
سینەماكارانی كورد »ئیبراهیم سەعیدی« و »زەهاوی سنجاوی« 
و لە بەرهەمهێنانی »عەباس غەزالی« بە پاڵپش������تیی ئەنجومەنی 
بەرهەمهێنەرانی س������ینەمای دیكۆمێنتی ئێران رۆژی چوارشەممە 

9ی مارسی 2011 لە سینەمای ئازادی تاران نمایشكرا.
فیلمی »دایكانی من« سەبارەت بە جینایەتەكانی رژێمی بەعس و 
قەتڵوعامی بەكۆمەڵی كوردەكانە لە هەرێمی كوردستان، ئەم فیلمە 
بە وردبوونەوە لەس������ەر بابەتی ئەنف������ال دەچێتە نێو چەندین بنەماڵەی 
بەجێماوی ئەو جینایەتە س������امناكە و ژیانی تاقەت پروكێنی دایكان، 
كچان و هاوسەرانی قوربانییەكانی ئەم جینایەتە بەكۆمەڵە، بە بینەر 

نیشان دەدات.
فیلمی »دایكانی من« تا ئێستا لە چەندین فیستیڤاڵی جۆراوجۆری 
نێونەتەوەیی فیلم لە سەرتاس������ەری جیه������ان نمایش كراوە و لە دوایین 
بەش������داریی نێونەتەوەیی خۆیدا لە رۆژی 26ی ژانوییەی 2011 لە 
فیس������تیڤاڵی فیلم گەلی ئێرانی »بۆستۆن« لە شوێنی مۆزەخانەی 

هونەرە جوانەكانی شاری بۆستۆن لە وڵاتی ئەمریكا نمایشكرا.
ئەم فیستیڤاڵە بە نمایش كردنی 12 فیلمی سینەمایی و دیكۆمێنتی 
لە س������ینەماكارانی كورد و ئێرانی لە رۆژانی 14 تا 29ی ژانوییەی 
2011 لە ش������وێنی مۆزەخانەی »فینە ئارت«ی ش������اری بۆستۆن 

پایتەختی ویلایەتی ماساچۆسێت لە وڵاتی ئەمریكا بەڕێوەچوو.

دایكانی من لە تاران نمایش دەكرێت

ئیما بۆ سینەما واز
 لە زانكۆ دەهێنێت

شیریل كۆل دەركرا

كچە ئەكتەری بریتانی ئیما واتسۆن 
پاڵەوان������ی زنجی������رە فیلمەكانی 
)ه������اری پۆت������ەر( بڕیاری������دا 
بەش������ێوەیەكی كات������ی واز لە 
خوێندن بهێنێ������ت لە زانكۆ 
و تەواوی كاتی خۆی بۆ 
تەرخان  سینەما  و  هونەر 

بكات.
ئیمای تەمەن 20س������اڵ 
تایبەتی  لاپەڕەی  لەسەر 
ئینتەرنێ������ت  ل������ە  خ������ۆی 
بڵاویكردەوە كە لە هەموو ش������تێك 
زیات������ر زانكۆ و خوێن������دن دەكات، بەڵام 
لە م������اوەی رابردوودا ب������ۆم دەركەوت 
ناتوانم لە یەك كاتدا بخوێنم و كاری 
بڕیارمدا  بۆی������ە  بكەم،  هونەریش 
ب������ۆ ماوەیەك ل������ە زانكۆ دوور 
بكەوم������ەوە تاكو بتوانم كاری 
خۆم تەواو بك������ەم لە هاری 
پۆت������ەر و هەندێك پڕۆژەی 
دیكەی هونەریش بە ئەنجام 
ئیما دووپاتیشی  بگەیەنم، 
كردەوە ك������ە بەردەوام دەبێت 
بۆ بەدستهێنانی بڕوانامەی 
ئەدەب،  بەش������ی  لە  زانكۆ 
ب������ەڵام لەوانەیە ئەمە چەند 

ساڵێكی دیكەی بوێت.

لیژنەی ناوبژیوانانی بەرنامەی )ئیكس فاكتۆر( بڕیاریدا گۆرانیبێژی بریتانی 
ش������یریل كۆل دووربخاتەوە بەمەش ئاواتەكانی ش������یریل ب������ۆ ناوبانگ دەركردن 
لە ئەمریكا دووچاری هەڕەش������ە دەبێت������ەوە، لەم بارەی������ەوە رۆژنامەی )دایلی 
میرۆر( رایگەیاند راگەیاندنكاری بەناوبانگ سیمۆن كویل سەرۆكی لیژنەی 
ناوبژیوانان������ی بەرنامەكە بە ش������یریلی وتووە لەوانەیە ل������ە لیژنەی ناوبژیواناندا 
جێگ������ەی نەبێت������ەوە، هەروەها پێی وتبوو كە زۆر ناوبانگ������ی نییە لە ئەمریكا، 
لەلایەكی دیكەوە سەرچاوەیەكی نزیك لە شیریل رایگەیاند كە شیریل زۆر توڕە 
بوو بەم بڕیارە، هەرچەندە كویل هەوڵ دەدات جێگەیەكی بۆ بكاتەوە لە لیژنەكە، 
بەڵام كویل فش������ارێكی زۆری لەسەرە بۆ هەڵبژاردنی ئەستێرەیەكی گونجاو بۆ 

بەرنامەیەك كە 30 ملیۆن بینەری هەیە.

بڕی������ار وایە فیلمی س������ینەمایی »ماندوو« یەكەمی������ن بەرهەمی دەرهێنەری 
مەهابادی »ئیبراهیم س������ەعیدی« لە بەش������ی كێبڕكێی س������ەرەكی بیست و 
هەش������تەمین خولی فیس������تیڤاڵی نێونەتەوەیی فیلم������ی »میامی« لە وڵاتی 
ئەمریكا دەچێتە س������ەر پەردەی سینەما و بۆ بەدەستهێنانی خەڵاتی سەرەكیی 
ئەم فیس������تیڤاڵە لەگەڵ چەندین فیلمی دیكە لە وڵاتانی جۆراوجۆری جیهان 

ركابەری دەكات.
ئەم فیس������تیڤاڵە بە بەش������داریی فیلم گەلێك لە بەرهەمەكان������ی دەرهێنەرانی 
سەرانسەری جیهان لە بەش������ە جۆراوجۆرەكاندا لە رۆژانی 4 تا 13ی مارسی 
2011 لە ش������اری مەیامی ل������ە ویلایەتی فلۆریدا لە وڵات������ە یەكگرتووەكانی 

ئەمریكا بەڕێوەدەچێت.
فیلمی »ماندوو« لە دوایین نمایش������ی نێونەتەوەیی خۆیدا لە رۆژی 

1ی م������ارس لە خول������ی فیس������تیڤاڵی نێونەتەوەیی فیلمی 
»بێلگراد« لە هۆڵی س������ینەمایی ناوەندی فەرهەنگی 

شاری بێلگراد لە وڵاتی سێربستان چووە سەر پەردەی 
سینەما.

شایەنی باسە 39مین خولی فیستیڤاڵی نێونەتەوەیی 
فیلم������ی »بێلگ������راد« رۆژی 26ی فێبرییە و لە 

شاری بێلگراد دەستی پێكردووە. 

كچە گۆرانیبێژ بەرهەمهێنەرانی ئایس 
كرێمی ئاگادار كردەوە كە پێویستە ناوی 

بەرهەمەكانیان بگۆڕن لە )بایبی گاگا( 
كە لە شیری دایكان دروست دەكرێت.

گاگا مۆڵەتێكی دیاریك������راوی بەو كۆمپانیایانە 
داوە بۆ ئەوەی ناوی بەرهەمەكانیان بگۆڕن 
ب������ە ناوێكی دیكە كە هی������چ پێوەندییەكی 
بەناوی ئەوەوە نەبێت و بۆ ئەم مەبەس������تە 
نامەیەكی هەڕەش������ە ئامێزی بۆیان ناردووە 

و پێ������ی راگەیاندوون ئەگەر پابەند نەبن بەم داواكارییە 
ئەوا ناچار دەبم پەنا ببەمە بەر دادگا.

“ماندوو” لە ئەمریكا

گاگا هەڕەش���ە ل���ە 
ب��ەره��ەمهێ�نەران���ی 
ئایس كرێم دەكات

 هەڵسەنگاندنی گوڵان بۆ كارە هون������������ەرییەكانی هونەرمەند زیاد ئەسعەد

گۆرانییەكی رۆژئاواییش بێت هێناویەتی كردوویەتی 
بەئاوازێكی تازە، من س������ەلیقەی زیادم زۆر بەدڵە لە 
دروس������تكردنی گۆرانی، مەلە كردن لەگەڵ وشەكان 
لەڕووی تێكس������تەوە. زۆر جار باس������مان لەوە كرد كە 
ش������اعیری باش������مان نەبووە، بۆیە پەنامان بردۆتە بەر 
تێكس������تی كلاس������یك، بەڵام زیاد ئەو سەلیقەیەشی 
هەبووە، هەوڵیداوە تێكست دروست بكات بۆ گۆرانی 
و وشەی جوان بەكاربێنێت هەوڵیداوە بەپێی ئاوازەكان 

وشەكان بەكاربێنێت.
سەركەوتنی زیاد بۆ ئەوە دەگەڕێتەوە كەسێكی 

ڕۆشنبیرە لە زانستی میوزیك شارەزایە

 زیاد یەكێك بووە لەو كەسانەی كەدەستی هەبووە 
لەپێگەیاندنی چەندین هونەرمەند كە ئێستا 

لەگۆرەپانی هونەری كوردی كاردەكەن
هونەرمەندی گۆرانیبێ������ژ ڕۆژكەریم وتی: من وەكو 
لایەنگرێك������ی هونەری ن������ەك وەك������و هونەرمەندێك 
ئەوەندەی گوێم لێبووە كارەكانی زیاد ئەسعەد یەكێكە 
ل������ەو كارانەی كە مای������ەی گوێلێگرتن������ە، ناتوانین 
لێرەدا بەش������ێوەیەكی كورت باس لە كارەكانی بكەین. 
لەكارەكانی زیاد هەس������تێكی تازە هەیە. زیاد یەكێك 
بووە لەو كەسانەی كە دەستی هەبووە لە پێگەیاندنی 
چەندین هونەرمەند، كە ئێستا لە گۆڕەپانی هونەری 
ك������وردی كار دەكەن، یەكێكە لە ئاوازدانەرە گەورەكان 
بێجگە لەكاری گۆرانی ووتن تێكست نووسیشە . لە 
كارەكانیدا گەر س������تایلی فارسیش بەكاربێنێت مێژوو 

ئەمە دەگۆڕێت، ئەگەر س������ەیری كارەكانی 
حەس������ەن زیرەك و ماملێ ئەمانە بكەین و 

بڵێین و نەڵێی������ن مۆركی كوردی پێوە 
دیارە، بەڕای من كارەكانی زیادیش 
لەم بابەتە خۆی دەبینێتەوە. ئێمە 
زۆر لەمیللەتی ف������ارس نزیكین 
هەردوو گەل س������ەر بە رەگەزی 
ئارین، من ئەوەم پێباشترە تا لە 
ئەوەی كە ل������ە گەڵ هونەری 
تورك������ی و عەرەب������ی تێكەڵ 

بێت.
وتی  جاف  پەیوەند  هونەرمەند 

» لەنێ������و هونەری كوردیدا زیاد 
هونەرمەندێك������ی زۆر ب������اش و 
زۆریشی  هەوڵێكی  بەرچاوە، 
ب������كات.  تازەگ������ەری  داوە 
ئەگەر  توانیویەت������ی  ئ������ەو 

كەم كەس هەیە ئەوا شەڕ بێت لەسەری لەنێو 
گۆڕەپانی هونەری كوردیدا

هونەرمەن������د وریا ئەحمەد ش������ارەزا لەبواری میوزیك 
و ئاوازدانانەوە ووتی » زیاد ئەس������تێرەیەكی گەشی 
هون������ەری كوردییە. كاتێك دەس������تی بە گۆرانی وتن 
كرد، گۆران������ی هونەرمەندانی دیك������ەی دەگوتەوە، 
ئەو گۆرانییە كە پێی ناس������را گۆرانی«س������ووتاندوتە 
»ئاوازەكە هی »قادری سەیاحی« بوو. من دەنگیم 
زۆر لا ش������یرین بوو بۆ درامای »كۆلارە« كۆمەڵێك 
ئاوازم بۆ تۆمار ك������رد، تاوای لێهات ئەو گۆرانییانە 
بەكاسێت لە بازاڕ دەفرۆشران. زیاد دەنگێكی یەكجار 
شیرین وردەكاری س������ۆز لەدەنگیدا هەیە، هەمووجار 
پێم������دەوت ت������ۆ دوژمنی« لەش������ی«خۆتی، واتا بۆ 
هونەر و دەنگەكەی خۆی زۆر كوڕێكی خەمساردە. 
بۆ نموونە گەر س������ەیر بكەین بۆماوەی پێنج شەش������ە 
س������اڵە هەموو خەڵك تام������ەزرۆی دەنگییەتی هیچ 
بەرهەمێكی ت������ازەی نییە، بەداخەوە نازانێت خزمەتی 
دەن������گ و هونەركەی خۆی بكات. ئێس������تا هەموو 
گۆرانیبێ������ژە گەنجەكان حەز دەكەن لە بەرهەمەكانیان 
ئ������اواز یان تێكس������تی زیاد ئەس������عەدی لەگەڵ بێت، 
ئەمەش گەورەییە بۆ زیاد ئەسعەد، چونكە كەم كەس 
هەیە لەنێو گۆڕەپانی هونەری كوردیدا ئەوا ش������ەڕی 
لەس������ەر بكرێت، كە زۆرب������ەی گۆرانیبێژەكان داوای 
لێبك������ەن یارمەتیان بدات .كاتی خۆی لە ڕۆژنامەدا 
لەسەرم نووسی، ووتم ئەو دەنگانەی كە بەلای منەوە 
گرنگ������ن »مەزهەری خالقی و ناس������ڕی رەزازی و 
زیاد ئەس������عەد » ئەو كات خەڵك زۆر لەسەری نوسیم 
وتیان چ������ۆن دەبێت هونەرمەندێكی گ������ەورەی وەكو 
مەزهەری خالقی و ناس������ر رەزای زیاد ئەسعەدێكی 
تازە پێگەیش������توو بهێنرێتە ری������زی ئەمانە، بەڵام من 
گوێم بەم قس������انە نەداو هەر قسەكەی منیش راست 

دەرچوو . 

لە تەوەری ئەم جارەی هەڵس������ەنگاندنی گوڵان بە پێویستمان زانی بە دید و تێڕوانینی چەند هونەرمەند و شاعیری 
شارەزا لە بواری گۆرانی و مۆسیقای كوردی، كارە هونەرییەكانی هونەرمەند زیاد ئەسعەد هەڵبسەنگێنین.

مەر
 عو

شنە
 رۆ

ئا:

 هەڵسەنگاندنی گوڵان بۆ كارە هون������������ەرییەكانی هونەرمەند زیاد ئەسعەد
 س������ەید ئەحمەد ڕواندزی ش������ارەزا لەبواری میوزیك 
دەڵی: من لە س������اڵانی هەش������تاكانەوە زیاد دەناس������م 
تاكو ئێس������تا دەتوانم بڵێم یەكێكە لەو هونەرمەندانەی 
لەب������واری میوزیك  كەڕۆڵێك������ی بەرچاویان هەبووە 
و گۆران������ی و پێگەیاندنی چەندی������ن هونەرمەندی 
ناسراو لەكوردستاندا. زیاد س������ەرەتا كە دەستی كرد 
بە گۆرانی وتن  عەبدولرەحمان بێلاف زۆر هاوكاری 
دەكردو زۆربەی تێكستەكانی ئەوی دەكرد بەگۆرانی. 
هەروەها لەڕووی تێكس������ت و ئاوازەوە دەستێكی هەرە 
باڵای هەی������ە لەوانەیە كاریگ������ەری زۆری فارس و 
هونەرمەندانی كوردس������تانی ڕۆژهەڵاتی لەسەربێت، 
ب������ەڵام لە هەمان كاتیش������دا ل������ە ڕووی ئاوازدانانەوە 
وەستایەكی باش������ە، هەروەها تێكس������تێكی جوان بۆ 
ئاوازەكان ئامادە دەكات. لەساڵی نەوەدەكان لەچەندین 
بەرهەم و ئاهەنگەكان لەگەڵی بەشداربوومە، كەسێكی 
هەست ناسكە . سەركەوتووی زیاد بۆ ئەوەدەگەڕێتەوە 
كەسێكی ڕۆش������نبیرە و شارەزایە لەزانستی میوزیك. 
كاتێك لەكوردس������تان بوو هیچ ئامێریكی میوزیكی 
نەدەژەنی، بەڵام كاتێك چووە ئەوروپا كیبۆرد دەژەنێ، 
بەس بۆ ئەوەی هاندەرێك بێت بۆئەوەی بە باشی ئاواز 
دابنێت، بەڵام ئێس������تا وەكو پێویست نەیتوانی كار بۆ 
دەنگ������ی خۆ بكات و هەرچەندە زۆر لە هونەرمەندان 

بەهۆی زیاد ناوبانگیان بەدەست هێنا .
)زیاد ئەسعەد( نەورەسی سپی ئاواز و گۆرانی 

كوردییە
ش������اعیری گەورە )ش������ێركۆ بێكەس( لە نووسینێكی 
پێشووتری دەربارەی كارەكانی )زیاد ئەسعەد( دەڵێ: 
لەم ساڵانەی دواییدا، )زیاد ئەسعەد( بە گوڕ و تین 
و تۆنێكی تاسە ش������كێنەوە هاتە ناومانەوە و هەندێ 
س������نووری تەقلیدی بەزاندو دڵ و گوێچكەمانی بە 
ریتمی تازەو داهێنەران������ە زاخاو دایەوە، لەبەر ئەوەی 
لاسایی كەرەوە و تەقلیدی نەبوو، واتە هەمان سەدای 
گۆرانییەكانی راب������ردووی نەدایەوە، بەگوێچكەماندا 
فۆلكلۆریشی بۆ خۆی نەكرد بە بەندیخانە، هەروەها 
هونەرمەن������د هەر بە تەنیا بەهرە و س������ەلیقەی نییە، 
بەڵك������و لە هەمان كاتدا ش������ارەزایی دنیای موزیك و 
مەقاماتە ئەزانێت، چی ئەكات و عاش������قانە لەگەڵ 
كارەكەی خۆیدا هەڵسوكەوت دەكات، )زیاد ( هەموو 
ژیان������ی خ������ۆی داوە بە هونەرەك������ەی و تەنانەت بۆ 
چركە س������اتێك لێی دوور نەكەوتۆتەوە. بەشی زۆری 
گۆرانییەكانی تری ئەم س������ەردەمە، گۆرانییەكانیان 
تەمەنیان كورتە زۆر زوو بیر دەچنەوە، بەڵام بەشێكی 
باش������ی گۆرانییەكانی ئ������ەو هونەرمەن������دە لەوەدایە 
لەس������ەر زاری گەنجەكانەوە دەوترێنەوە. كە ئەمەیش 
بۆ خ������ۆی بەڵگەیەكی زیندووە ب������ۆ زیندوویتی ئەو 
گۆرانییانە، جگە لەوەی كەدەنگی خۆشە، لەهەمان 

كاتدا ئاوازدانەرێكی بەتوانایە و چەندین گۆرانی بۆ 
گۆرانیبێژە ناسراوەكانی ئەم سەردەمە داناوە. بەچاكی 
ئاگای لە كەلت������ووری گۆرانی كوردییە، ئاگای لە 
گۆرانی ك������ۆن و تازەی میللەتەكان������ی دەوروبەرە و 

تەنانەت هەناسەكانیان لەیەكتری جیا ئەكاتەوە.
من لەنزیكەوە كاك )زیاد( ئەناسم و تێكەڵین لەگەڵ 
یەك، بۆ یەكەمجاریش لە رێگەی هونەرمەند)پەیوەند 

جاف(�ی زاوامەوە لەماڵی خۆمان ناسیم.
 زی������اد وەك مرۆڤیش پیاوێكی ناس������ك و رووخۆش و 
دڵپاكە، ئەو مۆسیقا و گۆرانی كردووە بەنان و ئاو تا 
سەر ئێسقان عاشقی هەموو گۆرانییەكی جوانە، هەر 
ئەم عەشقیەش وای لێكردووەكە نەوەستێ و هەمیشە 
بەخش������ندە بێ. زیاد لە هەڵبژاردنی ئەو تێكس������تی 
ش������یعریانەوە كە ب������ۆ ئاوازەكانی هەڵی������ان دەبژێرێت، 
تێكستەكان روون و بێگرێ و گۆڵن بەتەواوی لەگەڵ 
ئاوازەكان������دا ئەیگونجێنێ، ئەویش بۆتە هۆی ئەوەی 
كە لەلایەن گوێگران������ەوە زوو لەبەر بكرێن. هەڵبەت 
ش������یعری گۆرانی دەبێ سادەو رەوان بن و زوو بگەنە 
ئاستی تێگەیشتنی خەڵكەكە، ئەگەر وانەبێت جۆرە 
دابڕانێك ئەكەوێتە نێوان وش������ە و ئ������اوازەوە، زیاد لە 
دنیای گۆرانی و مۆس������یقای مندا لە نەورەسێكی 
سپی ئەچێ كە لەبەر هەتاوی ژیاندا دەبرسیكێتەوە.

دواتر تێكستنووس وشاعیر عەبدولرەحمان بێلاف وتی: 
كاتێك زیاد لە كوردس������تان بوو، نزیك ترین كەس بووم 
لێی. ئاگاداری هەم������وو كارەكانی بووم تەنانەت لە 
كارە تایبەتییەكانی خۆشیدا پرس و ڕای وەردەگرتم، 
هەروەها زۆر هاوكاری بووم لەكارە هونەرییە كانیدا، 
پاڵپشت و ڕێنیش������اندەری بووم بۆ ئەوەی سەركەوێت 
و بناس������رێت. زیاد تا لە كوردستان بوو توانی چەند 
ب������اش لەگەڵ هونەرمەندانی ش������اری  بەرهەمێكی 
هەولێر پێشكەش بكات. ڕاستە زیاد زۆر كاریگەری 
بەردەوامیش  بوو  بەس������ەرەوە  مۆس������یقای فارس������ی 
گوێی لە هونەرمەندە فارس������ەكان دەگرت، هەروەها 
لە هونەرمەندە كوردەكانیش وەكو »خالقی حەس������ەن 
زیرەك و لور نەژاد و ئیس������ماعیل سابووری و قادری 
س������یاحی« . هەروەها بۆ ئاوازەكانیش������ی پشتی بە 
هونەرمەندانی وەك »موعین، س������ابوری، س������یاحی 
دەبەست. بەڵام تابڵێی كەسێكی زیرەك و رۆشنبیر بوو 
كەس������ێك بوو بەردەوام رەخنەی دەگرت . دەتوانم بڵێم 
بڕوا ناكەم لە هەموو كوردس������تان جگە لە رۆژهەڵات 

دەنگێكی وەكو زیاد شیرین هەبێت.
مامۆستا جەمال محەمەد سەرۆكی تیپی مۆسیقای 
دهۆك: زیاد ئەسعەد لە سەرەتای هەشتاكانی سەدەی 
رابردووە بە شێوەیەكی بەهێز بوونی خۆی سەلماند لە 
گۆرانی وتن و جەخت كردنەوەی لەسەر جۆری ریتم 
و هەڵبژاردنی بەجۆرێك كە بگونجێ�ت لەگەڵ واقعی 
ئەو كات، لە بواری مۆس������یقاش توانی مامەڵەیەكی 

زۆر باش������ی لەگەڵدا بكات، دوای ئەوەی رووی لە 
هەندەران كرد بەگوێ������رەی زانیاریەكانی من كارێكی 
زۆری ئەنجام ن������ەداوە تایبەت بەخۆی، بەڵام ئەوەی 
لە دەزگاكانی راگەیان������دن تێبینیم كردووە كاك زیاد 
هاندەرێك������ی باش بووە ب������ۆ هونەرمەندانی دیكە بۆ 
هەڵبژاردنی كاری باش كە ئەمەش هەنگاوێكی زۆر 
گرنگە لە مۆسیقا و گۆرانیدا كە بزانێت كەی و چ 
ش������تێكی باش هەڵبژێریت، زیاد ئەسعەد توانیویەتی 
دەنگی خۆی بە رەس������ەنی بپارێ������زی كە بگونجێت 
لەگەڵ واق������ع و فۆلكلۆری كوردی ئەمە لە بواری 
گۆرانی گوتندا، لە بواری ئاوازیش������ەوە ژمارەیەكی 
زۆر ئاوازی پێش������كەش بە هونەرمەن������دان كردووە . 
لە هەمووی������ش گرنگتر توانیویەت������ی وەك گۆرانی 
و مۆس������یقای س������تایلی تایبەتی خۆی بپارێزیت بە 
جۆرێك هەر كەسێك گوێی لە گۆرانییەكە بێت بزانێت 

هی كێیە.
پێویستە زیاتر كار بۆ خۆی بكات

هونەرمەندی موزیكژەن س������الار ئازید دەربارەی زیاد 
ئەس������عەد دەڵێ: هونەرمەند زیاد ئەسعەد توانیویەتی 
ئەدا و س������ۆزێكی تایبەت بۆ چۆی دروس������ت بكات 
لەن������او هونەرەكەی خۆی چ ل������ە گۆرانی وتن بێت 
چ لە ئاوازەكانی بێ������ت، كە هەتا هونەرمەندێكی تر 
گۆرانییەكانی بڵێتەوە دەبێ بە ئەدا و س������ۆزی زیاد 

گۆرانییەكانی بڵێتەوە، چونكە جوانتر و خۆشترە.
دەربارەی ئەو تێكستانەی دایدەنێت راستە رەخنەیەكی 
زۆری لێدەگیرێ������ت، بەڵام زۆر ئاس������انە و لە ناخی 
مرۆڤ������ەوە نزیك������ە و مرۆڤ زوو لە مەبەس������تەكەی 
تێدەگات و وشەكانی لەبەر دەكات، راستە ئاوازەكانی 
زۆرب������ەی لە هونەری ئێرانی وەرگیراوە یان نزیكە لە 
هونەری ئێرانی، بەڵام بە زیرەكی خۆی و بە ئەدای 
خۆی وادەكات بیكات ب������ە موڵكی خۆی، من یەك 
رەخن������ەم لێی هەیە ئەویش ئەوەیە دەبێت زیاتر كار بۆ 

خۆی بكات، چونكە بەرهەمی سیدی زۆر كەمە.
هونەرمەند بڵند عەبدوڵڵا دەڵێ: كاكە زیاد توانیویەتی 
ئاواز و تێكس������تەكانی خۆی بچەسپێنێ لەناو ناخی 
هەم������وو لاوێك و هونەر هۆگرێ������ك، هەرچەندە زیاد 
ئەس������عەد تەمەنێكی زۆری لە ژیانی هونەری خۆی 
لە كوردس������تان بەس������ەر برد، بەڵام لە ئەوروپا توانی 
داهانێنێكی زۆر جیا ل������ە بەرهەمەكانی تری ئامادە 
و پێشكەش بكات، رەنگە ئەو ئەزموون و ئەو ئێش و 
ئازارانەی ئەوروپا پێی بەخشی بووبێتە سەرچاوەیەك 
بۆ ئەم بەرهەم������ان، هەر كە گوێ لە گۆرانییەكانی 
زیاد دەگرێت كە بە دەنگ������ی یەكێكی تر دەگوترێت 
خێرا دەزانی ئەمە بەرهەمی زیادە، ئەوەش بەراس������تی 
س������امانێكی زۆر گەورەیە بۆر كەس������ێك كە داهێنەر 
بێت، مانای ئەوەیە توانیویەتی ش������ێوازێك بۆ ئاواز و 

تێكستەكان دابنێت كە ببێتە رێچكەیەك


